
Kummissarju tal-Pulizija

Din is-sentenza hija dwar talba maghmula minn ex-
membru tal-Korp tal-Pulizija ghall-hlas ta’ paga li ma hax
waqt li kien interdett mis-servizz pubbliku, u mghax.
I¢-Citazzjoni tghid illi |-attur kien surgent tal-pulizija u, fl-24
ta’ Ottubru 1992, kien tressaq il-gorti mixli b’numru ta’
reati. Wara, fis-6 ta’ Novembru 1992, kien mgharraf mill-
konvenut illi, minhabba fil-pro¢eduri kriminali li kienu
ghaddejjin kontrieh, hu kien interdett mill-karika tieghu
b’sehh mill-5 ta’ Novembru 1992, u beda jithallas nofs biss
tal-paga tieghu.

B’sentenza moghtija fil-21 ta’ Frar 1995, il-Qorti tal-
Magistrati (Malta) bhala qorti ta’ gudikatura kriminali ma
sabet lill-konvenut hati ta’ ebda wahda mill-akkuzi li ngabu
kontrieh, u ghalhekk helsitu mill-akkuzi kollha. L-

interdizzjoni ta’ I-attur mis-servizz ghalhekk tnehhiet fit-8
ta’ April 1996 b’'sehh mid-data tas-sentenza, u nghatat lilu
dik il-parti tal-paga li kienet inzammet sakemm kien
interdett. It-tnehhija ta’ [-interdizzjoni kienet ukoll
konfermata Db’ittra mibghuta lill-attur mill-Kummissjoni
dwar is-Servizz Pubbliku fil-25 ta’ April 1995.

L-attur, izda, ma nghatax |-imghax fuq dik il-parti tal-paga
tieghu Ii kienet mizmuma waqt Ili kienet issehh I-
interdizzjoni. Barra minn hekk, kemm qgabel kif ukoll wara
l-interdizzjoni l|-attur kien jahdem fil-Adud u fil-festi meta
jkun on duty skond roster. Minn Gunju 1993, il-membri
tal-Korp tal-Pulizija bdew jircievu hlas b’rata doppja ghal
xoghol fil-Adud u fil-festi, izda, waqt li membri ohra tal-
korp ircevew hlas b’paga doppja ghall-Adud u ghall-festi,
l-attur baga’ ma nghatax hlas b’paga doppja ghal dawk il-
Hdud u I-festi illi fihom kien ikun on duty li ma kienx hemm
l-interdizzjoni.

L-attur kien talab kemme-il darba lill-konvenut sabiex
jaghmel tajjeb ghall-ingustizzja li kienet saritlu u sabiex
jaghtih kemm hlas b’paga doppja ghall-Hdud u [-festi i
kien imissu jandem skond ir-roster li ma kienx ghall-
interdizzjoni, u kif ukoll l-imghax fuq l-arretrati kollha,
kemm dawk li ga thallsu, kif ukoll dawk, ghall-Adud u I-
festi, li ghadhom ma thallsux. Din it-talba l-attur kien
ghamilha wkoll b’ittra mill-avukat tieghu, izda I-konvenut
wiegeb li din it-talba ma kinitx intlagghet. L-attur ghalhekk
rega’ tenna t-talba b'ittra uffi¢jali tat-22 ta’ Ottubru 1998,
izda |-konvenut baga’ ma hallasx u ghalhekk kellha ssir
din il-kawza.

L-attur issa ged jitlob illi I-qorti:

1. tghid illi I-konvenut ghandu jhallas lill-attur [-imghax
legali fug dik il-parti tal-paga tieghu li kienet inzammet
waqt iz-zmien ta’ I-interdizzjoni, u li ghandu jhallas lill-attur
ukoll b’rata ta’ paga doppja ghall-Hdud u I-festi li fihom I-
attur kien ikun on duty skond ir-roster li ma kienx ghall-
interdizzjoni;

2. tillikwida s-somma li ghandu jithallas |-attur b’rata
doppja ghall-Adud u I-festi u bhala mghax, kif imfisser fl-
ewwel talba; u

3. tikkundanna lill-konvenut ihallas lill-attur is-somma
likwidata skond it-tieni talba, flimkien ma’ I-ispejjez,

fosthom dawk ta’ I-ittra uffi¢jali tat-22 ta’ Ottubru 1998, u |-
imghax.

[I-konvenut ressaq dawn I-e¢¢ezzjonijiet:

1. skond l-art. 469A(6) tal-Kodi¢i ta’ Organizzazzjoni u
Procedura Civili, din il-qorti ma ghandhiex kompetenza
biex tisma’ u tagta’ din il-kawza — din I-e¢¢ezzjoni kienet
michuda b’sentenza moghtija fid-19 ta’ Mejju 2000;

2. il-gudizzju ma hux integru ghax il-konvenut kien ged
jaqdi d-dmirijiet tieghu meta mexxa kontra I-attur fuq
akkuzi maghmula minn terzi, li wara irrizulta li kienu
infondati; ghalhekk, jekk hemm xi dannu, jahtu ghalih
dawn it-terzi u huma dawn li ghandhom iwiegbu ghall-
imghaxijiet u d-danni;

3. il-konvenut ma ghandu jaghti ebda hlas iehor lill-attur,
ghax hallsu s-salarju shih li kien jiehu li kieku ma kienx
interdett, kif iridu |-EstaCode u r-Regolamenti ta’ [-1977
tad-Dixxiplina tal-Kummissjoni dwar is-Servizz Pubbliku;
iI-hlas lil membri tal-Korp tal-Pulizija fil-Fdud u I-festi
pubblic¢i jsir biss meta jkunu fil-fatt hadmu |-Hdud u I-festi
pubbli¢i; barra minn hekk, ma ghandu jithallas ebda
mghax ghax il-konvenut ma ghamel ebda dannu lill-attur
izda kien |-ghemil doluz ta’ terzi li wassal biex jittiehdu
pro¢eduri kriminali u provvedimenti amministrattivi kontra
l-attur; u

4. fl-20 t'Ottubru 1992 |-attur kien ghamel talba biex jirtira
mis-servizz pubbliku, izda din it-talba ma ntlagghetx,
ladarba kienu sejrin jittiehdu passi amministrattivi u penali
kontra l-attur; ghalhekk, li ma kienx ghal dawk il-pro¢eduri
l-attur langas biss kien ikun baga’ membru tal-korp.

[I-fatti li wasslu ghal din il-kawza graw hekk:

FI-24 t'Ottubru 1992 kienu nbdew proceduri kriminali
kontra l-attur li dak iz-zmien kien surgent tal-pulizija.
B’sehh mill-5 ta’ Novembru 1992 kien interdett u beda
jircievi biss nofs il-paga, kif irid ir-Regolament 4(2) tar-
Regolamenti ta’ [-1977 tal-Procedura ta’ Dixxiplina tal-
Kummissjoni dwar is-Servizz Pubbliku, li kienu fis-sehh
dak iz-zmien.

B'sentenza tal-21 ta’ Frar 1995 [-Qorti tal-Magistrati
(Malta) bhala qorti ta’ gudikatura kriminali ma sabet lill-
konvenut hati ta’ ebda wahda mill-akkuzi li ngabu
kontrieh, u ghalhekk helsitu mill-akkuzi kollha. L-
interdizzjoni ta’ I-attur mis-servizz ghalhekk tnehhiet fit-8

ta’ April 1996 b’'sehh mid-data tas-sentenza, u dakinhar
inghata dik il-parti tal-paga li kienet inzammet sakemm
kien interdett.

L-attur izda jrid illi jinghata wkoll I-imghax fuq il-parti tal-
paga li kienet mizmuma, u wkoll il-hlasijiet zejda li kien
jinghata li kieku hadem il-Adud u I-festi matul iz-zmien ta’
l-interdizzjoni.

Kif sewwa qal l|-attur fin-nota ta’ osservazzjonijiet tieghu
tas-27 ta’ Novembru 2003, din il-kawza hija mibnija fuq ir-
relazzjoni legali li hemm bejn il-partijiet; ghalhekk din I-
azzjoni setghet issir biss kontra |-konvenut u mhux kontra
terzi. Kontra terzi li, b'’xi mod, jahtu talli l-attur kien
interdett, hemm ir-rimedju, se mai, ta’ azzjoni ghal danni
ex delicto, izda l-azzjoni tallum ma hix dwar hekk, u
ghalhekk terzi persuni ma ghandhom ebda locus standi fl-
azzjoni tallum, u t-tieni e¢¢ezzjoni hija michuda.

Wara li tnehhiet l-interdizzjoni, l-attur inghata n-nofs tal-
paga, li kien inzammlu waqt li kien interdett, mhux bi hlas
ta’ xoghol li ghamel, ghax fil-fatt ma hadimx, izda bis-
sahha tar-Regolament 4(3) tar-Regolamenti ta’ [-1977 tal-
Proc¢edura ta’ Dixxiplina tal-Kummissjoni dwar is-Servizz
Pubbliku, li kienu fis-sehh dak iz-zmien:

4. (3) Jekk il-proceduri ta’ dixxiplina ma jirrizultawx fit-
tkeccija jew piena ohra ta’ |-ufficjal, huwa jkollu dritt ghall-
ammont shih ta’ salarju li kien jirCievi kieku ma giex
interdett. ... ... ...
ll-jedd ta’ |-attur ghal hlas jitnissel minn dan ir-regolament,
u ghalhekk huwa limitat ghal dak biss li jipprovdi l-istess
regolament.  Ir-regolament ma jahsibx ghall-hlas ta’
mghax jew ta’ hlasijiet zejda ghal xoghol li, wara kollox, |-
attur ma ghamilx fi Adud u festi.

Ghalhekk, ladarba I-ligi li tghodd ghall-kaz ma taghtix lill-
attur il-jedd ghall-nlasijiet li gieghed jitlob, it-talbiet tieghu
ma jistghux jintlaqghu.

ll-qorti ghalhekk taqta’ I-kawza billi, wara li tilga’ t-tielet
eccezzjoni tal-konvenut, tichad it-talbiet ta’ I-attur.
L-ispejjez tas-sentenza tad-19 ta’ Mejju 2000 ihallashom
il-konvenut; l-ispejjez |-ohrajn kollha jhallashom [-attur.

< Sentenza Finali >

